
ABSTRAK 

 

Kajian ini bertujuan untuk mengkaji persepsi guru terhadap kepimpinan teknologi 
pengetua dalam pengurusan kurikulum, komitmen organisasi pendidikan, dan 

efikasi kendiri guru. Seramai 306 orang guru dari 18 buah sekolah menengah 
harian biasa di daerah Kota Kinabalu terlibat dalam kajian kuantitatif ini. 
Seterusnya, data dianalisis berdasarkan statistik deskriptif dan inferensi 

menggunakan SPSS dan AMOS-SEM. Dapatan kajian menunjukkan bahawa 
kepimpinan teknologi pengetua dalam pengurusan kurikulum, komitmen organisasi 
pendidikan dan efikasi kendiri guru berada pada tahap yang tinggi secara 

keseluruhan serta bagi setiap dimensi yang diukur. Selain itu, tidak terdapat 
perbezaan yang signifikan secara statistik bagi kepimpinan teknologi pengetua 
dalam pengurusan kurikulum, komitmen organisasi pendidikan dan efikasi kendiri 

guru berdasarkan faktor jantina. Manakala, terdapat perbezaan yang signifikan 
secara statistik berdasarkan pengalaman mengajar bagi kepimpinan teknologi 
pengetua dalam pengurusan kurikulum, komitmen organisasi pendidikan, dan 

efikasi kendiri guru di mana responden yang mempunyai pengalaman 6-10 tahun 
mempunyai adalah lebih tinggi berbanding dengan responden yang mempunyai 
pengalaman bawah 5 tahun, 11-15 tahun dan 16 tahun ke atas. Kajian ini juga 

menunjukkan bahawa terdapat hubungan yang signifikan secara statistik, positif 
dan sederhana kuat antara kepimpinan teknologi pengetua dalam pengurusan 
kurikulum dengan efikasi kendiri guru (r=0.460, p<0.01) manakala hubungan yang 

signifikan secara statistik, positif dan kuat bagi komitmen organisasi pendidikan 
dengan efikasi kendiri guru (r=0.607, p<0.01). Hasil analisis regresi berganda juga 
menunjukkan bahawa kepimpinan teknologi pengetua dalam pengurusan kurikulum 

dan komitmen organisasi pendidikan mempunyai pengaruh yang positif dan 
signifikan terhadap efikasi kendiri guru dengan kepimpinan teknologi pengetua 
dalam pengurusan kurikulum menyumbang sebanyak 20.9% (R2=0.212) manakala 

komitmen organisasi pendidikan pula menyumbang sebanyak 36.7% (ΔR2=0.367). 
Di samping itu, hasil analisis laluan SEM membuktikan bahawa komitmen organisasi 
pendidikan merupakan moderator penuh kepada hubungan antara kepimpinan 

teknologi pengetua dalam pengurusan kurikulum dengan efikasi kendiri guru di 
mana nilai signifikan berada pada p=.001 (p<0.05).  Kajian ini memberikan 
sumbangan yang besar kepada pengetahuan umum dalam pendidikan khususnya 
berkaitan efiksi kendiri guru. Kajian ini juga memberi implikasi berkaitan 

menyediakan guru serta pemimpin sekolah dengan pengetahuan berkaitan aspek 
psikologi, personaliti, kemahiran dan membina perhubungan positif bersama ahli 
dalam organisasi untuk berhadapan dengan pelbagai pihak bagi menghasilkan 

pelajar yang cemerlang serta membentuk budaya sekolah berkesan dan terbilang. 

ABSTRACT 

 

THE INFLUENCE OF PRINCIPALS’ TECHNOLOGY LEADERSHIP IN 
CURRICULUM MANAGEMENT TOWARDS TEACHERS’ SELF-EFFICACY IN 
DISTRICT OF KOTA KINABALU SECONDARY SCHOOLS: EDUCATIONAL 
 UUUORGANIZATIONAL COMMITMENT AS A MODERATOR 
 
This study aims to investigate teachers’ perception on principals’ technology 
leadership in curriculum management, educational organizational commitment, and 
teachers’ self-efficacy. A total of 306 teachers from 18 regular secondary school 
around district of Kota Kinabalu were involved in the quantitative study. Next, data 
were analysed by a descriptive and inferential statistics using SPSS and AMOS-SEM. 
Findings showed that principals’ technology leadership in curriculum management, 
educational organizational commitment, and teachers’ self-efficacy were at high 
levels as a whole and for each of the dimensions measured. In addition, there was 
no statistically significant difference for principals’ technology leadership in 
curriculum management, educational organizational commitment, and teachers’ 
self-efficacy based on gender. While, there was a statistically significant difference 
based on teaching experience for principals’ technology leadership in curriculum 
management, educational organizational commitment, and teachers’ self-efficacy 
where respondents with 6-10 years of experience were significantly higher than 
respondents with less than 5 years of experience, 11-15 years and above 16 years.  
This study also showed that there was a statistically significant, positive and 
moderate strength relationship between principals’ technology leadership in 
curriculum management with teachers’ self-efficacy (r=0.460, p<0.01) while the 
relationship was statistically significant, positive and strong for educational 
organizational commitment with teachers’ self-efficacy (r=0.607, p<0.01).  Analysis 
of multiple regression shows that there is a positive and significant influence of 
principals’ technology leadership in curriculum management, educational 
organizational commitment towards teachers’ self-efficacy with the principals’ 
technology leadership in curriculum management contributed 20.9% (R2 = 0.212) 
while educational organization commitment contributed 36.7% (ΔR2 = 0.367). In 
addition, SEM path analysis had proven that educational organizational commitment 
was a full moderator of the relationship between principals’ technology leadership 
in curriculum management with teachers’ self-efficacy where the significance was 
p=.001 (p<0.05). This study has contributed significantly to the general body of 
knowledge in education and particularly teachers’ self-efficacy. As an implication, 
findings of this study also highlight the need for teachers and school leaders to be 
equipped with the knowledge related to human psychology, personality, skills to 
build relationships among members of the organization in order to deal with the 
various parties to produce excellent students and develop an effective school 
culture. 

BAB 1 

 

 

PENDAHULUAN 

 

 

 

1.1 Pengenalan 

 

Sistem pendidikan di Malaysia telah mengalami transformasi pendidikan 

berhadapan dengan dasar Pelan Pembangunan Pendidikan Malaysia (PPPM 2013-

2025) yang dilaksanakan secara berfasa meliputi pelbagai dimensi. Anjakan ketujuh 

dalam (PPPM 2013-2025) bertujuan untuk memanfaatkan Teknologi Maklumat dan 

Komunikasi (ICT) bagi meningkatkan kualiti pembelajaran. Menurut Cocca, Cocca, 

Martinez dan Bulnes (2018) keyakinan guru merangka dan mengatur strategi 

pengajaran merupakan titik tolak kepada perubahan inovasi pembelajaran yang 

berupaya untuk meningkatkan pencapaian pelajar. Justeru, aspek kecekapan 

kendiri atau efikasi kendiri (Self-Efficacy) perlu ada dalam diri setiap guru bagi 

meningkatkan kualiti dan keberkesanan sistem pendidikan negara. Efikasi kendiri 

merujuk secara saintifik kepada sejauh mana individu mempunyai keyakinan 

terhadap kemampuan dirinya dalam mencapai sesuatu matlamat.  

 

Perubahan dalam sistem pendidikan negara memerlukan efikasi kendiri 

yang tinggi daripada guru dan pemimpin sekolah agar dapat memenuhi matlamat 

pendidikan negara. Walau bagaimanapun, profesion keguruan sentiasa berhadapan 

dengan pelbagai cabaran baharu yang berbentuk kebendaan, intelektual, 

pemikiran, kerohanian, kebudayaan, ideologi baharu dan isu-isu yang berkaitan 

dengan masalah etika (Hakimi, 2015). Bagi menangani cabaran tersebut, 

tanggungjawab guru amat besar dalam menyediakan serta membentuk insan 

peribadi mulia berperwatakan unggul dalam membina negara bangsa yang 

berkualiti (Khair, 2015).  

Komitmen organisasi adalah antara penyelidikan yang dijalankan dengan 

baik dalam penyelidikan organisasi (Ahmad, Ather dan Hussain, 2014). Dalam 

konteks sesebuah organisasi, Mareena et al. (2011) menyatakan bahawa komitmen 

dari pekerja untuk organisasi amatlah diperlukan agar matlamat organisasi dapat 

dicapai. Individu yang mempunyai komitmen yang tinggi terhadap matlamat yakin 

bahawa matlamat tersebut adalah penting dan boleh dicapai, mengekalkan 

keahlian dan merupakan aset yang sangat bernilai dalam organisasi (Abdulkareem 

et al., 2015).  

 

Dalam bidang pendidikan, komitmen merupakan unsur-unsur psikologi guru 

yang mempunyai kaitan dengan profesion keguruan. Menurut Saimah (2013), 

tingkah laku guru yang mempunyai satu kepercayaan yang kuat terhadap nilai dan 

matlamat, bersemangat sukarela untuk berusaha meningkatkan pencapaian 

organisasi dan keinginan untuk terus kekal di dalam organisasi sekolah. Komitmen 

organisasi merujuk kepada situasi kerja dan rasa tanggungjawab individu bagi 

meningkatkan prestasi organisasi (Rabindarang et al., 2014). Apabila guru komited 

terhadap organisasi pendidikan, guru dapat melaksanakan tugas mereka dengan 

lebih cekap kerana ianya membawa satu kepuasan dalam diri. 

 

Pada masa kini, kepimpinan teknologi dianggap sebagai faktor penting yang 

mempengaruhi kejayaan integrasi teknologi di sekolah (Metcalf, 2012). Kepimpinan 

teknologi menjadi salah satu faktor penting dalam memahami kejayaan perubahan 

sesebuah organisasi (Mei Kin et al., 2018). Seseorang pemimpin teknologi mampu 

untuk memberikan semangat dan motivasi kepada pekerja melalui kemudahan 

teknologi semasa (Akcil et al., 2017). Oleh itu, kecemerlangan sesebuah institusi 

pendidikan adalah bergantung kepada pemimpinnya (Mansor dan Hamzah, 2015).  

 

Pengetua perlu mempraktikkan amalan kepimpinan terbaik dalam usaha 

untuk menggerakkan guru (Izani dan Yahya Don, 2014; Relly Tasap, 2016). Salah 

satu keperluan pemimpin sekolah yang berkesan pada masa kini ialah dengan 

mengamalkan kepimpinan teknologi (Noraini, Hamidon dan Mohd. Izham, 2015). 

Dalam usaha untuk meningkatkan kualiti serta mutu pendidikan Malaysia, pengetua 

sebagai pemimpin teknologi perlu mencetuskan kecemerlangan melalui pembinaan 

kurikulum yang terancang (Shyr, 2017). 

1.2 Latar Belakang Kajian 

 

Isu yang timbul ialah sistem pendidikan negara semakin ketinggalan secara relatif 

dalam meningkatkan mutu dan keberkesanan dalam proses pengajaran dan 

pembelajaran (P&P). Persoalannya ialah mengapakah berlakunya keadaaan 

sedemikian? Apakah usaha yang boleh diambil oleh setiap guru untuk sentiasa 

memperbaiki mutu P&P mereka? Persoalan ini dapat dijelaskan melalui kajian 

empirikal (Dibapile, 2012; Mohd Yusri dan Aziz, 2014; Richardson, 2011; You, Kim, 

dan Lim, 2015) yang telah berjaya membuktikan yang efikasi kendiri guru 

mempunyai hubungan yang positif dengan komitmen dan kejayaan guru di dalam 

mendidik pelajar dan seterusnya menghasilkan pencapaian sekolah cemerlang yang 

menjurus kepada keberkesanan sekolah. Oleh itu, efikasi kendiri guru memainkan 

peranan penting bagi memastikan guru mempunyai kepercayaan dan keyakinan 

untuk cemerlang dalam proses pengajaran di bilik darjah dan juga terhadap 

pengurusan organisasi. Dunia pendidikan sentiasa mengalami reformasi 

terutamanya dari aspek kurikulum, kokurikulum dan tugasan guru yang semakin 

mencabar. Oleh itu, guru harus mempunyai motivasi yang tinggi dan lebih komited 

untuk menghasilkan pengajaran yang berkesan. 

 

Efikasi kendiri guru sering menjadi isu dalam mencapai kecemerlangan dan 

keberkesanan organisasi sekolah (Noor Zailani dan Azlin Norhaini, 2017). Menurut 

Tschannen-Moran, Hoy dan Hoy (2001, 1998), efikasi kendiri guru merujuk kepada 

kepercayaan guru untuk mempunyai keupayaan diri dalam menyusun atur dan 

melaksanakan satu siri tindakan yang diperlukan untuk menyempurnakan satu 

tugasan pengajaran dalam konteks yang lebih spesifik. Berdasarkan itu, guru perlu 

mempunyai efikasi kendiri yang tinggi bagi melahirkan budaya kerja yang cekap 

dan berkesan. Oleh itu, penyelidik telah merujuk kepada tiga faktor (Tschanen-

Moran dan Hoy, 2001) iaitu efikasi kendiri terhadap strategi pengajaran, 

pengurusan bilik darjah dan penglibatan murid.  

 

Strategi pengajaran merupakan aspek yang penting bagi mengukur tahap 

efikasi kendiri seseorang guru (Tschannen-Moran et al., 1998). Menurut Mak Moon 

Sang (2009), strategi pengajaran merangkumi perancangan terhadap peruntukan 

masa bagi setiap langkah pengajaran dan penggunaan Bahan Bantuan Mengajar 


